
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

একটি দুঃখ



অনেক সুখের মধ্যে আমার
একটা দুঃখ রয়েই গেল

এই আমিই যে চিনেছিলাম—

তোমায়, সেটা অগোছালো—

দিন যাপনের ফাঁক-ফোকরে

কেমন করে হারিয়ে গেল
তা কি আজিও বোঝা গেল,
দুঃখটা তাই রয়েই গেল?

এই যে দুঃখ, হার হয়ে সে

দিবারাত্র কণ্ঠ আমার জড়িয়ে আছে

আনন্দে নয়, উৎসবে নয়

কোথাও নয়, কখ্খনো নয়

সবকিছুকে ছিঁড়েখুঁড়ে এলোমেলো

করতে করতে সে দুঃখটা
রয়েই গেল।

